
 � SSRİ-nin süqutundan sonra dövlət müstəqilliyini 
bərpa edən Azərbaycan 26 ildir ki, suverenlik yolunu 
uğurla davam etdirir. Bu müddət ərzində müxtəlif 
problemlərlə, qarşıdurmalarla, xaricdən gələn təzyiq 
və təhdidlərlə qarşılaşsaq da, yolumuzdan dönməmiş, 
müstəqilliyimizin əbədiləşməsi istiqamətində əzmlə 
mübarizə aparmışıq. Əsası ulu öndər Heydər Əliyev 
tərəfindən qoyulmuş müstəqil daxili və xarici siyasətin 
bu gün inamla davam etdirilməsi ölkəmizi dünyada 
demokratik dövlət kimi tanıtmışdır.

Suverenliyimizin ilk illərində 
ölkəyə rəhbərlik edənlərin naşı 
siyasəti özbaşınalığı, anarxiyanı və 
qanunsuz əməlləri pik həddə çatdırsa 
da, hətta müstəqilliyimizi itirmək 
təhlükəsi yaransa da, son anda 
xalqın təkidi ilə ulu öndər Heydər 
Əliyevin siyasi hakimiyyətə qayıdışı 
bütün bunların qarşısına sədd çəkdi 
və o vaxtdan başlayaraq Azərbaycan 
demokratiya yolunu tutdu. Bu gün 
biz həmin yolla inamla irəliləyirik, 
hətta bu sahədə böyük təcrübəsi olan 
bir sıra dövlətləri də arxada qoymu-
şuq. Beynəlxalq ekspertlər, həmçinin 
tanınmış ictimai-siyasi xadimlər 
də dəfələrlə etiraf ediblər ki, 
Azərbaycan müəyyən sahələrdə de-
mokratik dəyərlərə verdiyi töhfələrə 
görə Avropanın və Qərbin bir sıra 
dövlətlərinə əsl nümunə göstərir. 
Demokratiyanın simvollarından 
hesab edilən seçkilərdə tətbiq olunan 
yeniliklər də bundan xəbər verir. 

Məlum olduğu kimi, ötən 
parlament və prezident seçkilərində 
demokratik prinsiplərin, şəffaflığın, 
obyektivliyin, azad və ədalətli 
səsvermənin daha çox təmin 
olunması məqsədilə tətbiq 
edilən yeniliklər beynəlxalq 
müşahidəçilər tərəfindən yüksək 
dəyərləndirilmişdir. Bütün bunlar 
Azərbaycanın demokratik prinsiplərə 
böyük üstünlük verməsinin 
nəticəsidir. Sonrakı illərdə isə bu 

ənənə özünü daha geniş şəkildə 
büruzə verdi. İstər ulu öndər Heydər 
Əliyevin ölkəyə rəhbərliyi, istərsə 
də son 14 ildə Prezident İlham 
Əliyevin həyata keçirdiyi strate-
giyanın prioritetini demokratik 
prinsiplərə böyük önəm verilməsi 
təşkil edir. İnsan hüquq və azadlıqla-
rının müdafiəsinin təmin olunması, 
azad sözün, müstəqil mətbuatın 
inkişafı, insanların öz fikirlərini 
müstəqil ifadə etmək azadlığı və 
digər istiqamətlərdə həyata keçirilən 
tədbirlər, qəbul edilən qanunlar 
Azərbaycana dünya birliyində de-
mokratik ölkə imici qazandırıb.

Azərbaycandakı sürətli inki-
şaf demokratik ənənələr yolun-
da irəliləyiş, təbii ki, ölkəmizi 
gözü götürməyənləri və onların 
sifarişlərini yerinə yetirən bəzi 
vəzifə hərislərini qane edə bilməzdi. 
Ona görə də adını müxalifət qoyan 
belə xəyanətkarların uydurma 
“faktları” əsasında mütəmadi olaraq 
hazırlanan hesabatlarda da əsas 
məqsəd Azərbaycanın beynəlxalq 
aləmdə yüksələn reytinqinə xələl 
gətirmək, imicinə zərbə vur-
maq idi. Qərbin Azərbaycanın 
müstəqilliyini gözü götürməyən 
bəzi ölkələrinin sifarişi və təhriki 
ilə hazırlanan qondarma hesabatlara 
artıq inanan yoxdur. Çünki həmin 
hesabatların müəllifi olan “Human 
Rights Watch”, “Freedom House”, 

“Sərhədsiz reportyorlar” və digər 
əldəqayırma qurumların erməni lob-
bisinin əlində alətə dönməsi hər kəsə 
bəllidir. Bunların əsas məqsədi insan 
hüquq və azadlıqlarını üzlərinə pərdə 
çəkərək, Azərbaycana qarşı hücuma 
keçmək və beynəlxalq müstəvidə 
təxribat yaratmaqla ölkəmizi gözdən 

salmaqdır. Ümumiyyətlə, bütün bu 
təxribatların, təzyiq və təhdidlərin 
bir mərkəzdən idarə olunması, şantaj 
və böhtanların Azərbaycanın daxili 
işlərinə qarışmaq mexanizmi olmaq-
la yanaşı‚ ermənipərəst dairələrin 
məqsədli şəkildə həyata keçirdikləri 
aksiyaların tərkib hissəsidir. Lakin 
bütün bunlar heç bir fayda vermir. 
Çünki ölkə başçısının rəhbərliyi ilə 
həyata keçirilən uğurlu daxili və 
xarici siyasət Azərbaycan haqqında 
dünya birliyində demokratik ölkə 
imicini formalaşdırıb. 

Azərbaycan Prezidenti  
İlham Əliyevin bugünlərdə Avro-
pa İttifaqı Şurasının nümayəndə 
heyətini qəbul edərkən ölkəmizin 
demokratik ənənələrə sadiqliyi-
ni, bu yolda inamla irəlilədiyini 
əsaslandıran faktları ortaya qoyması 
nümayəndə heyətinin üzvlərini 
də məmnun etdi. İlk növbədə, 
Ermənistan-Azərbaycan, Dağlıq 
Qarabağ münaqişəsindən, problemin 
tarixindən, yaranma səbəblərindən, 
Ermənistanın işğalçılıq siyasətindən, 
işğal nəticəsində bir milyondan artıq 
soydaşımızın qaçqın və məcburi 
köçkün vəziyyətinə düşməsindən 
danışan, bundan əlavə, Ermənistanda 
yaşayan 250 min azərbaycanlının 
etnik təmizləməyə məruz qaldığını 
diqqətə çatdıran respublikamızın 
rəhbəri demişdir ki, işğalçı dövlət 
beynəlxalq hüququn norma və 

prinsiplərinə hörmətsizliyini bu gün 
də davam etdirir. 

Bu ədalətsizliyə hələ də ciddi 
münasibət bildirməyən, Ermənistana 
sanksiyalar tətbiq etməyən 
beynəlxalq təşkilatların Azərbaycana 
“demokratiya dərsi” keçməyə, insan 
hüquq və azadlıqlarının müdafiəsi, 

həmçinin söz, mətbuat azadlığı 
barədə irad bildirməyə mənəvi 
haqqı çatırmı? Ölkəmizdə bu sahədə 
inkişafı görməzliyə vuran və necə 
deyərlər, “qaşınmayan yerdən qan 
çıxarmaq” istəyən belə təşkilatlar öz 
gözlərində tiri qoyub, başqalarının 
gözündə tük axtarışına başlayıblar. 

Dövlətimizin başçısının Avropa 
İttifaqının Brüsseldə akkreditə 
olunmuş səfirlərinin daxil olduğu 
Avropa İttifaqı Şurasının Siya-
si və Təhlükəsizlik Komitəsinin 
nümayəndə heyətini qəbul 
edərkən, ölkəmizin demokratik 
ənənələrə sadiqliyi ilə əlaqədar 
səsləndirdiyi fikirlər Azərbaycanı 
gözü götürməyən “demokrat”lara 
layiqli cavab oldu. Ölkəmizdə 
müxalifətin keçirdiyi mitinqlərə 
heç bir süni əngəl yaradılmadığı-
nı diqqətə çatdıran dövlət baş-
çısı qeyd etdi ki, Azərbaycanda 
bütün azadlıqlar təmin olunur, 
əhalimizin 70 faizindən çoxu 
internet istifadəçisidir və dövlət 
hər bir şəhər və qəsəbəyə ge-
nişzolaqlı internetin çəkilməsi 
sahəsinə sərmayə yatırır: “Yəni, 
mətbuat azadlığının tərəfimizdən 
məhdudlaşdırılmasından söhbət 
gedə bilməz və bizim belə bir 
niyyətimiz yoxdur. Əks təqdirdə, 
biz bütün bu işləri görməzdik. 
Daha bir azadlıq toplaşma azadlı-
ğıdır. Bu azadlıq tam təmin olu-
nur, heç bir məhdudiyyət tətbiq 
edilmir və müxalifət müntəzəm 
surətdə mitinqlərini keçirir. Həmin 
mitinqlərdə min nəfərə yaxın insa-
nın iştirakı isə digər bir məsələdir. 
Bunlar əsasən partiyaların üzvləri 
və onların qohumlarıdır. Yəni, bu 
mitinqlər normal, adi vətəndaşları 
cəlb etmir və burada bizim güna-
hımız yoxdur. Həmin mitinqlər 
şəhərin mərkəzində, metro stansiya-
sının yaxınlığında keçirilir, heç bir 
məhdudiyyət qoyulmur və sonuncu 
mitinq isə, zənnimcə, bir həftə 

əvvəl baş tutub. Beləliklə, hər hansı 
bir azadlığın məhdudlaşdırılması 
ilə bağlı niyyət və əməldən söhbət 
gedə bilməz”.

Antiazərbaycan qüvvələrə, 
xüsusilə, erməni lobbisinin 
maliyyələşdirdiyi qurumlara radi-
kal müxalifətin daha çox istifadə 

etdiyi insan hüquq və azadlıqla-
rının pozulması, insanların siya-
si fəaliyyətlərinə, öz fikirlərini 
müstəqil ifadə etmələrinə görə 
həbs olunmaları barədə ötürdü-
yü “faktlar” da fiaskoya uğrayıb. 
Çünki son illər mitinq keçirmək 
istəyənlərə şəhərin mərkəzində yer 
ayrılıb. Mitinqlər sakit, insidentsiz 
, qarşıdurmasız başa 
çatır. Əgər hər hansı 
bir insident yaranırsa, 
araşdırmalar nəticəsində 
məlum olur ki, bunu 
mitinq iştirakçıları 
bilərəkdən ediblər ki, 
sonradan özlərini 
“siyasi məhbus”, 
“vicdan məhbusu” kimi 
təqdim edib beynəlxalq 
təşkilatlardan yardım 
alsınlar. Halbuki əksər 
xarici ölkələrdə mitinq 
iştirakçıları gözyaşardıcı 
qazlarla, itlərlə, atlarla 
və digər zorakı yollarla 
dağıdılır. Azərbaycanda 
isə bu vaxta qədər belə 
bir zorakılıq və ya qarşı-
durma baş verməyib. 

Azərbaycan Prezi-
denti bildirdi ki, həbslərə 
gəldikdə, onlar hər bir 
ölkədə baş verir. “Polis 
zorakılığına dair deyə 
bilərəm ki, siz Azərbaycanda onun 
şahidi ola bilməzsiniz, çünki o, 
mövcud deyil. Bəzən biz sizin təmsil 
etdiyiniz ölkələrdə polis zorakılı-
ğını görürük. Ancaq heç kəs sizi 
demokratiyanın olmamasında və 
zorakılıqda ittiham etmir. Biz itlərin 
dinc etirazçılara hücum etmələri 
səhnələrini yaxşı xatırlayırıq”. 

Dövlətimizin başçısı xatırlat-
mışdır ki, atlardan və dəyənəklərdən 
istifadə olunmasını biz televizordan 
izləyirik. Ona görə də, bu baxımdan 
da yanaşma obyektiv və vahid olma-
lıdır: “Azərbaycan etmədiyi əməllərə 

görə gözdən salınmamalıdır. Eyni 
zamanda, demokratiyanın rəmzi 
hesab olunan dövlətlərin hərəkətləri 
normal qəbul edildiyi halda, biz 
atdığımız bənzər addımlara görə 
tənqidə məruz qalmamalıyıq. Ancaq 

şübhəsiz ki, insan haqları və demok-
ratik inkişafla bağlı məsələlər bizim 
Avropa Komissiyası ilə sazişimizin 
tərkib hissəsi olacaq”.

Azərbaycanda azadlıqların təmin 
olunması və demokratiyanın inkişafı 
məsələsi həmişə dövlət siyasətinin 
prioritetini təşkil edib. Bütün bunlara 
baxmayaraq, respublikamızın inkişa-
fını, demokratik dəyərlərə sadiqli-

yini qəbul etmək istəməyən və ya 
Azərbaycanda hökmranlıq etmək 
arzusunda olan müəyyən dairələr 
ölkəmizi gözdən salmağa çalışırlar. 
Çirkin niyyətlərini həyata keçirmək 
üçün medianın kəskin hücumundan 
yararlanır, bu yolla ölkəmiz haq-
qında mənfi rəy formalaşdırmağa 
çalışır, bizi totalitar, avtoritar, hü-
quqların tapdalandığı və azadlıqların 
pozulduğu bir ölkə kimi göstərməyə 
cəhd edirlər. Dövlət başçısı bunun da 
səbəblərini izah edərək bildirib ki, 
bunun səbəbkarlarından biri erməni 
lobbisi və diasporudur: “O,Qərbdə 
böyük siyasi, ictimai və media 

köklərinə malikdir. Qarayaxmanın 
böyük hissəsi onların payına düşür, 
ancaq təkcə onlar deyil. Müəyyən 
QHT-lər, bizdən istədiklərini əldə 
edə bilməyən müəyyən xarici 
dairələr və Azərbaycanın müstəqil 

siyasət yürütməsindən, başqalarının 
işlərinə qarışmamasından və baş-
qalarının da bizim daxili işlərimizə 
qarışmasına imkan verməməsindən 
narazı olanlar da bu siyahıdadır. 
Burada müəyyən digər amillər də 
ola bilər, ancaq əsas məsələ ondan 
ibarətdir ki, bizə qarşı böhtan və de-
zinformasiya kampaniyası aparılır”.

Bütün qarayaxmalara, böhtan və 

şantaja, təhdiq və təzyiqlərə baxma-
yaraq, Azərbaycan demokratik ölkə 
kimi imicini qoruyub saxlayır, qəbul 
etdiyi qanunvericilik aktlarını Avro-
pa standartlarına uyğunlaşdırır. Son 
illər həyata keçirilən islahatlar, qəbul 
edilən qərarlar da təsdiqləyir ki, 
hər hansı təhdid və təzyiq ölkəmizi 
müstəqil siyasət yürütmək yolundan 
döndərə və Azərbaycanın demokra-
tik ənənələrə sadiqliyinə xələl gətirə 
bilməyəcəkdir.

Əliqismət BƏDƏLOV, 
“Xalq qəzeti” 

Bu gün Azərbaycan gələcəyə çox aydın baxışı olan 
çox sabit, müasir, inkişaf edən ölkədir.

İlham ƏLİYEV 
Azərbaycan Respublikasının Prezidenti

bütün insan hüquq və azadlıqlarının 
təmin olunduğu demokratik respublikadır

Azərbaycan

Azərbaycan-Pakistan diplomatik münasibətlərinin 
qurulmasının 25-ci ildönümü Kəraçidə qeyd edilib
 � Pakistanın Kəraçi şəhərində Azərbaycan-Pakistan diplomatik 

münasibətlərinin qurulmasının 25-ci ildönümünə həsr olunan rəsmi 
qəbul keçirilib.

Azərbaycanın bu ölkədəki səfirliyi 
tərəfindən Kəraçi şəhərinin “Marri-
ott” mehmanxanasında təşkil olunan 
mərasimə Sind əyalətinin Baş naziri 
Murad Əli Şah və əyalətin digər nazirləri, 
Kəraçi Xarici Əlaqələr Şurasının sədri, 
sabiq dəniz qüvvələri komandanı Şahid 
Kərimullah, Kəraçidəki diplomatik kor-
pusun duayeni və Türkiyənin Kəraçidəki 
baş konsulu Murat Mustafa Onart, digər 
ölkələrin baş konsulları və diplomatları, 
Azərbaycanın Pakistandakı səfirliyinin 
əməkdaşları, media mənsubları, şəhər 
ictimaiyyətinin nümayəndələri iştirak 
ediblər.

Əvvəlcə Azərbaycanın və Pakistanın 
dövlət himnləri səsləndirilib. 

Tədbirdə çıxış edən Azərbaycanın 
Pakistandakı səfiri Əli Əlizadə möhkəm 
təməllər üzərində qurulan, köklü 
tarixə və mədəni dəyərlərə söykənən 
Azərbaycan-Pakistan dostluq və qardaş-
lıq münasibətlərinin son 25 ildə sürətlə 
inkişaf etdiyini vurğulayıb. Diplomat 
hər iki ölkənin regional və beynəlxalq 
məsələlərdə həmrəylik nümayiş et-
dirdiyini, Pakistanın daim erməni 
təcavüzünü birmənalı şəkildə qınadığını, 
Ermənistanı bir dövlət kimi tanımadı-
ğını, Azərbaycanın da daim Pakistanı 
dəstəklədiyini diqqətə çatdırıb.

Səfir hər iki ölkənin dövlət başçı-
larının diqqəti ilə ikitərəfli əlaqələrin 
siyasi, iqtisadi, mədəni, elmi, sosial, 
humanitar və digər sahələrdə uğur-
la genişləndirildiyini bildirib. O, 
Azərbaycanda 2017-ci ilin yanvar 
ayından “ASAN Viza” elektron viza 
xidmətinin tətbiqi ilə ölkəmizi ziyarət 
edən pakistanlı turistlərin sayında 4-5 
dəfədən çox artım olduğunu deyib. 

Yüksək səviyyəli qarşılıqlı səfərlərin 

mütəmadi olaraq həyata keçirildiyini 
vurğulayan Əli Əlizadə ölkələrimiz 
arasında iqtisadi, ticari, müdafiə 
sənayesi, enerji, kənd təsərrüfatı və digər 
sahələrdə əməkdaşlığın daha da inkişafı 
istiqamətində müzakirələrin daim aparıl-
dığı barədə iştirakçıları məlumatlandırıb. 

O, Heydər Əliyev Fondunun 
Pakistanda keçirdiyi sosial-humanitar 
layihələrin davam etdirildiyini, qarşılıqlı 
səmimi etimad və hörmətə əsaslanan 
Azərbaycan-Pakistan əlaqələrinin daha 
da genişlənəcəyinə əminliyini bildirib və 
diplomatik münasibətlərinin 25-ci ildönü-
mü münasibətilə Pakistan hökumətini və 
xalqını bir daha təbrik edib.

Qədim dövrlərdən Azərbaycan ilə 
Pakistan arasında dostluq əlaqələrinin, 
o cümlədən ticarət və mədəniyyət 
mübadiləsinin olduğunu bildirən Mu-
rad Əli Şah Pakistanın Azərbaycanın 
müstəqilliyini tanıyan ilk ölkələrdən 

olduğunu bildirib. O, ölkələrimizin 25 
illik diplomatik tarix ərzində demək 
olar ki, bütün məsələlərdə bir-birini 

dəstəklədiyini vurğulayıb. Pakistanın 
Dağlıq Qarabağ məsələsinin həllində 
Azərbaycan ilə həmrəylik nümayiş etdir-
diyini deyən Sind əyalətinin Baş naziri 
Azərbaycanın da Kəşmir məsələsində 
Pakistanı dəstəklədiyini söyləyib. 

O, 2005-ci ildə Pakistanda baş verən 
güclü zəlzələdən sonra Heydər Əliyev 
Fondunun Müzəffərabad şəhərində 
məktəb inşa etdiyini, eləcə də Azərbaycan 
hökumətinin Pakistana maliyyə yardımı 
göstərdiyini vurğulayıb. Murad Əli Şah, 
həmçinin 2010-cu və 2011-ci illərdə Pa-
kistanda, eyni zamanda, Sind əyalətində 
baş verən daşqın zamanı da Azərbaycanın 
2 milyon dollar maliyyə yardımı etdiyini 
xatırladıb və təşəkkürünü çatdırıb. 

Baş nazir Azərbaycanın iş adamlarını 
Sind əyalətində həyata keçirilən alterna-
tiv və bərpaolunan enerji layihələrinə, 
həmçinin kömür mədənlərinə sərmayə 

qoymağa dəvət edib, onların səmərəli 
fəaliyyəti üçün hər cür şərait yaradılaca-
ğını deyib və Sind əyalətinin iş adamla-
rını da Azərbaycanla əlaqələri artırmağa 
çağırıb.

     Azərbaycanda müşahidə olunan 
sürətli inkişafın onda xoş təəssüratlar 
yaratdığını qeyd edən Şahid Kərimullah 
vəzifədə olduğu zaman Azərbaycana 
etdiyi səfərdən, hərbi dəniz qüvvələrinin 
formalaşdırılması istiqamətində 
Azərbaycan-Pakistan əməkdaşlığından 
danışıb, sonrakı dövrlərdə də bu sahədə 
birgə fəaliyyətin davam etdirildiyi-
ni bildirib. O, Azərbaycan-Pakistan 
münasibətlərinin səmimi xarakterə 
malik olduğunu, müxtəlif sahələr üzrə 
əlaqələrin birgə əməkdaşlığın artırılması 
ilə daha da genişlənəcəyindən əminliyini 
ifadə edib.

Murat Onart çıxışında Azərbaycan, 
Türkiyə və Pakistanın münasibətlərinin 
xoş niyyət və səmimi dostluq təməli 
üzərində qurulduğunu və birgə mühüm 
tərəqqiyə nail olunacağına inandığını 
söyləyib.

Çıxışlardan sonra Azərbaycanın iqti-
sadi nailiyyətlərindən və turizm potensi-
alından bəhs edən müxtəlif videoçarxlar 
nümayiş olunub. Tədbir iştirakçılarına 
ölkəmiz və Azərbaycan həqiqətlərinə dair 
müxtəlif məzmunlu kitablar, bukletlər, 
CD, DVD disklər və digər əyani materi-
allar paylanıb. 

Rəsmi qəbul Pakistan mətbuatında 
geniş işıqlandırılıb. 

Pakistanın qəzetlərində və digər 
nüfuzlu kütləvi informasiya vasitələrində 
qəbulla bağlı materiallar dərc edilib, 
Əli Əlizadənin Pakistan telekanallarına 
verdiyi müsahibə yayımlanıb.  

Qulu KƏNGƏRLİ, 
AZƏRTAC-ın xüsusi müxbiri

İslamabad

Türkiyədə təhsil almış azərbaycanlı 
tələbələrin görüşü olub

 � Türkiyədə 
təhsil almış azərbaycanlı 
tələbələrin noyabrın 18-də 
Bakıda görüşü keçirilib.

“Böyük tələbə layihəsi”nin 
25 illiyi çərçivəsində keçirilən 
görüş hər iki ölkənin dövlət 
himnlərinin səsləndirilməsi ilə 
başladı. Tədbirdə məzunlarla 
bərabər Azərbaycanın xarici 
işlər nazirinin müavini, “ADA” 

Universitetinin rektoru  
Hafiz Paşayev, təhsil nazirinin 
müavini Ceyhun Bayramov, 
Türkiyənin Azərbaycandakı 
səfiri Erkan Özoral iştirak 
ediblər.

Azərbaycan ilə Türkiyənin 
dostluq və qardaşlıq 
əlaqələrindən danışan Hafiz 
Paşayev bu münasibətlərin 

coğrafiyasının çox geniş ol-
duğunu vurğuladı. Bildirdi ki, 
təhsil sahəsi bu əlaqələrdə əsas 
yerlərdən birini tutur. Belə ki, 
Türkiyədə təhsil alıb qayıdan 
tələbələr ölkəmizdə müxtəlif 
sahələrdə çalışırlar. Bu tələbələr 
arasında öz peşə sahəsində bö-
yük uğurlar qazanan çox sayda 
insanlar var.

Bildirildi ki, ümummilli  
liderimiz Heydər Əliyev 
azərbaycanlı gənclərin dünyanın 
qabaqcıl ölkələrində, o cümlədən 
qardaş Türkiyədə ali təhsil 
almalarına xüsusi önəm verirdi. 
Hazırda Prezident İlham Əliyev 
bu siyasəti uğurla davam etdirir. 
Məhz Azərbaycan Preziden-
tinin bu diqqət və qayğısının 
nəticəsidir ki, gənclərimizin 
xarici ölkələrdə təhsil almaları ilə 
bağlı mühüm dövlət proqramları 
qəbul edilir və uğurla reallaşdı-
rılır.

Təhsil nazirinin mü-
avini Ceyhun Bayramov 
Azərbaycanda təhsil sistemində 
qazanılan nailiyyətlərdən 
danışdı. O dedi ki, bu gün 
Azərbaycanda təhsil Avropa 
standartlarına cavab verir. Nazir 
müavini türkiyəli şagirdləri 
ölkəmizin ali məktəblərində 
təhsil almağa dəvət etdi.

Görüşdə çıxış edən digər 
natiqlər də Azərbaycan-Türkiyə 
əlaqələrinin əhəmiyyətindən 
danışdılar.

AZƏRTAC


